
పరమయోగివిలాసము.












హరిదాసుఁ డనుపేరియతఁడు భూసార 

పురవాసుఁ డవ్వనభూమి కేతెంచి 

కఱ కెక్కి చిట్టెలు గట్టి లో ముణిఁగి 

కుఱచ లై వంకరకొంకరల్ వోక 

సల్ల లై చక్క నై సవర నై పెరిగి 

వెల్లవోవని పండువెదురులు చూచి 

నఱకి కుప్పలు వైచి నయముగాఁ జివ్వి 

ముఱియించి కుదియించి మోపులు గట్టి 

యూరికి మరల నుద్యోగించుతఱిని 

వారికి నాచెంత వనవీథి నున్న 

బాలురావము వినఁబడిన వా రప్పు 

డాలించి మార్జాల మని సంశయించి 

పాక్కపా క్కని తమభాషఁ జెప్పుచును 

గ్రక్కున నటకు డగ్గఱ నేగుదెంచి 

యలమౌనిసుతుఁ డున్నయట్టికుంజంబు 

వలచుట్టియుండిరి వలచుట్టినట్లు 

హరిదాసుఁ డనుపేరియతఁ డేగుదెంచి 

దరుల మేదరుల సోదరుల నీక్షించి 

బాలురానం బేమొ పరికింపుఁ డనుచు 

నాలోని కేతెంచి యమితతేజమున

